
GOUVENE CUOMO ANONSE GEN FINANSMAN KAP PRETE LAJAN POU YO MODENIZE SAL SINEMA KI
NAN REJYON NO YO

Lajan yap prete a vinn konplete aktivite maraton pou jwenn lajan kominote a ap fé epi pral ede sal
sinema lokal yo vin dijital

Gouvené Andrew M. Cuomo te anonse jodi a gen yon finansman $400.000 ki disponib pou North
Country Regional Economic Development Council (NCREDC) Digital Film Conversion Loan Fund pou ede
ti sal sinema nan ki nan Rejyon No yo konveti ekipman pwojeksyon yo nan teknoloji dijital. Se
Development Authority of the North Country (DANC) ki pral jere lajan yap prete sou yon ti bout tan eki
pral reprezante yon resous anplis pou sal sinema kap ajoute sou aktivite maraton pou jwenn lajan
kominote a deja ap fet yo.

“Sal sinema nan Adirondacks yo ap goumen pou yo reyalize pwojé modenizasyon ki koute ché kap
pémét yo kontinye ap fonksyone,” te deklare Gouvéne Cuomo. “Fasa reyalite sa, dirijan biznis ak
kominote te chita ansanm nan kad inisyativ konsey rejyonal la pou kreye Digital Film Conversion Loan
Fund lan, ki pral ede sinema nan ti vil Rejyon No yo modeénize ekipman yo epi rete konpetitif. Se yon lot
egzanp kijan patenarya piblik-prive ap ede asire kwasans ekonomik nan kominote atrave eta a.”

Nan mwa jen ki sot pase a, North Country Regional Economic Development Council (NCREDC), atrave
Empire State Development, te apwouve yo reyafekte fon 2012 pou yon priyorite yo te idantifye anvan
sa. Fon sa yo te reyafekte pou sipote Kanpay “Go Digital or Go Dark/Pase nan Dijital oubyen Pase nan Fé
Nwa”, yon inisyativ Adirondack North Country Association (ANCA) ak Adirondack Film Society kap travay
ansanm pou asire avni sal sinema ti kominote yo. Digital Film Conversion Loan Fund lan pote lajan ki
manke a pou sal sinema yo ka konveéti nan dijital anvan fim 35mm yo pa alamod anko. Depi gen yo
jwenn res lajan epi pwojé modenizasyon fini, DANC pral reprete lajan sa yo bay biznis nan tout rejyon an
pou pwoje ki fenk ap komanse oubyen kap agrandi.

Anplis lajan yap prete a, Adirondack Film Society ak Adirondack North Country Association (ANCA) te fe

maraton pou sove 10 sal sinema nan rejyon an atrave kanpay “Go Digital or Go Dark/pase nan dijital
oubyen pase nan fé nwa” li a. Sou de mwa sélman, efo li yo te pote ase lajan pou sove twa sal sinema

nan zon lan. ANCA ap ede kowodone yon kanpay nan kominote a ansanm ak yon sansiblizasyon bo kote
prensipal donaté yo.

Prezidan, Direkté ak Manm Komisyon Empire State Development, Kenneth Adams, te di konsa, “ESD
kontan pou pote sipo li nan kreyasyon fon pou prete lajan sa ki pral ede sal sinema zon lan kontinye ap
fonksyone. Grasa efd North Country Regional Council Gouvéné a, DANC ak ANCA, kesyon konvésyon
dijital la te vin yon priyorite, sa ki te bay sal sinema sa yo chans pou yo fé modenizasyon nesese epi rete
yon staple kominote..”

Senatez Betty Little te di konsa “Jwenn finansman sa pou modénize sal sinema nanRejyon NO a se yon
|0t egzanp sou kijan gouvenman, biznis lokal, ak lidé kominote ka mete ansanm pou kreye nouvo
opotinite ak posiblite pou kwasans ekonomik. Nou di mési déske Gouvené Cuomo rekonet epi abode
pwoblém etablisman sa yo ki sou gran ri a. Pré sa ak efo kominote a ki plase anba lidechip Adirondack
Film Society ak ANCA pral pote yon |ot lavi nan ti biznis sa yo.”

Michelle L. Capone, Direkté Devlopman Rejyonal pou Development Authority of the North Country, te di
konsa, “Authority a kontan fé patenarya ak Eta New York ak Konseéy Rejyonal la pou bay sal sinema
rejyon an ed yo bezwen pou kenbe egzistans yo nan kominote a pandan yon bon bout tan.”

Kate Fish, Direkte Egzekitif ANCA, te di konsa, “Pwoje sa montre, yon lot fwa anko, fos kominote Rejyon
NO nou an pandan yo regwoupe yo pou sove sal sinema ki sou gran ri yo. Depi nan kbomansman pwoje
sa, ak sipo Adirondack Bank, Community Bank, Kinney Drugs ak Stewart's Shops, tout biznis nan rejyon
an, ak travay kreyasyon pwodikte fim nan zon lan pou kreye yon bann anons kap konvenk moun,rive nan
efo lide kominote ak byenfeté ap fé pou yo jwenn lajan atrave sibvansyon stratejik ak don pésonel, sal
sinema sa yo ap sove. Don ki soti nan tout peyi a ranfose enpotans sal sinema sa yo genyen pou manm
kominote, rezidan ki la pou yon tan ak touris menm jan. Tupper Lake's State Theater ap pase nan dijital
pou kounye a, grasa gwo kantite repons ki soti nan kominote ki fé yon sél la. Lajan yap prete a pral ede
sal sinema konble mank ki genyen ant fon yo leve a ak pri total konvesyon an. Kanpay “Go Digital or Go
Dark/Pase nan Dijital oubyen Pase nan F&é Nwa” se yon vre temwayaj sou fos inisyativ lokal ak lespri
kominote nan Rejyon NO a. ANCA kontan anpil pou | wé kantite sipo pwojé sa resevwa atrave rejyon an
ak envestisman Eta a fé sou fom lajan sa yap prete a.”

“Se yon egzanp pafé jan sistem Konsey Rejyonal la pemét Rejyon No a jere bezwen spesyal li yo,” te di
Garry Douglas, Prezidan North Country Chamber of Commerce ak koprezidan North Country Regional
Economic Development Council. “Nan ti kominote atrave rejyon an, nou toujou gen yon kantite sinema
endepandan ki se yon pati spesyal anba lavil yo ak kalite lavi yo. Anpil nan pwopriyete sal sinema sa yo
se moun ki rete angaje nan kominote yo. Men si nou pa jwenn ed pou pwopriyete sa yo fe konvesyon ki
koute che sa, nou pral pedi byen kominote sa yo pou lavidiran. Nouvo lajan yap prete a se yon pati nan
solisyon an, ansanm ak aktivite maraton pou jwenn lajan ANCA ap fe a.”

“Gouvené Cuomo rekonet renesans ekonomi Eta New York chita tou sou dinamik vil, vilaj ak kominote
riral li yo menm jan ak nan gran vil yo. Sal sinema se poto mitan ‘Main Street’ nan tout Rejyon NO a epi

yo ajoute sou kalite lavi ak lespri kominote nou vle kenbe ak yo a,” te deklare Anthony G. Collins,
prezidan Clarkson University ak Co-Prezidan North Country Regional Economic Development Council.
“Nou bat bravo pou Adirondack North Country Association ak Adirondack Film Society déske yo
kowodone aktivite maraton kominote prive ak sal sinema yo ak patenarya ak Development Authority of
the North Country pou bay yon strateji finansman kap bay rezilta pou pwopriyete ti biznis sa yo.”

